
«ՕՄԱՆԻ ՍՈՒԼԹԱՆՈՒԹՅՈՒՆՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԴԵՍՊԱՆՈՒԹՅՈՒՆ ՍՏԵՂԾԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒԼԻՍԻ 3-Ի ԹԻՎ 738-Ն ԵՎ 2005 ԹՎԱԿԱՆԻ ԴԵԿՏԵՄԲԵՐԻ 29-Ի N 2335-Ն ՈՐՈՇՈՒՄՆԵՐՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Ֆինանսների նախարարություն
	26.02.2025թ.

	
	N 01/8/3628-2025

	        Նախագծով առաջարկվում է ՀՀ կառավարության 2005 թվականի դեկտեմբերի 29-ի N 2335-Ն որոշման N 7 հավելվածում կատարել փոփոխություններ, ըստ որի 
օտարերկրյա պետությունում դիվանագիտական ծառայության մարմնում ծառայող դիվանագետին օտարերկրյա պետությունում բնակարանի համար ամսական տրամադրվող փոխհատուցման գումարի առավելագույն չափը Օմանի Սուլթանության համար սահմանել  Արաբական Միացյալ Էմիրություններին (Աբու Դաբի) համարժեք, մինչդեռ Օմանի Սուլթանությունում անշարժ գույքի վարձակալության գները ըստ համացանցում առկա համեմատական տեղեկատվության[footnoteRef:1] զգալիորեն ցածր են, ուստի առաջարկում ենք վերանայել փոխհատուցվող գումարի չափը: [1: ] 

       Համաձայն կից ներկայացված հիմնավորման, Օմանի Սուլթանությունում ՀՀ դեսպանության առաջին տարվա համար ընթացիկ ծախսերից բացի հաշվարկվել է լրացուցիչ 134.2 հազար ԱՄՆ դոլարին համարժեք 51,958.2 հազար դրամ՝ ավտոմեքենայի, կահույքի, տեխնիկայի ձեռքբերման, դեպոզիտի և միջնորդավճարի համար, որը նախատեսվում է կատարել 2025 թվականի պետական բյուջեով ՀՀ արտաքին գործերի նախարարությանը հատկացված միջոցներից: Առաջարկում ենք օտարերկրյա պետություններում դիվանագիտական ծառայության մարմիններին ավտոմեքենա տրամադրելու հարցը դիտարկել մեքենաների կրճատման ուղղությամբ ներկայումս իրականացվող քաղաքականության համատեքստում և համաձայն ՀՀ կառավարության 28.09.2023 թ. N 1666-Ն որոշման 6-րդ կետի՝ հստակ սահմանել դիվանագիտական ներկայացուցչությունների ծառայողական ավտոմեքենաների հատկացման, շահագործման և սպասարկման կանոնակարգը, սահմանաքանակը և չափորոշիչները:  
       Բացի այդ, ըստ կից ներկայացված հիմնավորման նախատեսվում է Օմանի Սուլթանությունում ՀՀ դեսպանության համար հաշվարկված ընթացիկ ծախսերը (212.3 հազար ԱՄՆ դոլարին համարժեք 82,211.7 հազար դրամ) կատարել ՀՀ կառավարության պահուստային ֆոնդից, որի կապակցությամբ հայտնում ենք, որ ՀՀ 2025 թվականի պետական բյուջեով նախատեսված ՀՀ կառավարության պահուստային ֆոնդի միջոցները նախատեսվել են ելնելով բյուջետային տարվա ընթացքում հնարավոր մակրոտնտեսական ռիսկերին դիմակայելու, ինչպես նաև չկանխատեսված ելքերի ֆինանսավորման նպատակով։ Հետևաբար, առկա անորոշությունների պայմաններում, բյուջետային տարվա սկզբին ՀՀ կառավարության պահուստային ֆոնդի միջոցների հաշվին գումարի հատկացումը համարում ենք ռիսկային և առաջարկում ենք զերծ մնալ ՀՀ կառավարության պահուստային ֆոնդը որպես վերոհիշյալ ծախսերի ֆինանսավորման աղբյուր դիտարկելուց: Հարկ ենք համարում նշել, որ համաձայն ՀՀ վարչապետի աշխատակազմի №/02/16.5/30435-2024 հանձնարարականի 2025 թվականի պետական բյուջեով ՀՀ արտաքին գործերի նախարարության ներկայացրած լրացուցիչ հայտի հիման վրա տրամադրվել են հավելյալ ֆինանսական միջոցներ: Ուստի առաջարկում ենք Օմանի Սուլթանությունում ՀՀ դեսպանության վերանայված ծախսերը նույնպես կատարել 2025 թվականի պետական բյուջեով ՀՀ արտաքին գործերի նախարարությանը հատկացված միջոցների հաշվին:	
	Չի ընդունվել:
Հայտնում ենք, որ համացանցում ներկայացված անշարժ գույքի վարձակալության վերաբերյալ տեղեկատվությունը հաճախ չի համապատասխանում իրական պատկերին: Առաջարկվող սահմանաչափը որոշվել է դեսպանության բացման նախապատրաստական աշխատանքների համար ԱԳ նախարարությունից Օմանի Սուլթանություն գործուղված և այնտեղ հավատարմագրված դիվանագետի՝ համապատասխան ուսումնասիրությունների հիման վրա:






	2. Արդարադատության նախարարության
պետական-փորձագիտական եզրակացություն
	05.03.2025թ.

	
	N 27.0.01/9807-2025

	Առարկություններ չկան:

	Ընդունվել է:

	3. Ֆինանսների նախարարություն

	24.03.2025թ.

	
	N 01/8/5947-2025

	Ֆինանսատնտեսական նախարարական կոմիտեի 07.03.2025թ. նիստի (N ԿԱ/73-2025 արձանագրության 17-րդ կետ) քննարկման արդյունքում, առաջարկվել է  վերանայել Մասկատում (Օմանի Սուլթանություն) դեսպանատան դիվանագետի բնակվարձի համար սահմանվող գումարի առավելագույն չափը, որը սահմանվել էր Արաբական Միացյալ Էմիրություններին (Աբու Դաբի) համարժեք (ՀՀ կառավարության 29.12.2005թ. N 2335-Ն որոշմամբ Աբու Դաբիում բնակարանի վարձակալության համար ամսական տրամադրվող փոխհատուցման գումարի առավելագույն չափը ըստ պաշտոնների սահմանված է 2100-2300 ԱՄՆ դոլար): Լրամշակված Նախագծով ներկայացված նվազեցումը կազմում է շուրջ 4.5 տոկոս (2100-2300 ԱՄՆ դոլարից 2000-2200 ԱՄՆ դոլար): Այս կապակցությամբ հայտնում ենք, որ Օմանի Սուլթանությունում անշարժ գույքի վարձակալության գները ըստ համացանցում առկա համեմատական տեղեկատվության[footnoteRef:2] կազմում են Աբու Դաբիում անշարժ գույքի վարձակալության գների շուրջ 37.8 տոկոսը, որը հաշվարկվում է շուրջ 800-900 ԱՄՆ դոլար:  [2:  https://www.numbeo.com/cost-of-living/compare_cities.jsp?country1=United+Arab+Emirates&city1=Abu+Dhabi&country2=Oman&city2=Muscat] 

Հարկ ենք համարում նշել, որ Նախագծին կից ներկայացված ամփոփաթերթում անդրադարձ է կատարվել նշված հարցին և հիմնավորվել, որ կատարվել են համապատասխան ուսումնասիրություններ Օմանում հավատարմագրված դիվանագետի կողմից, և հիմք ընդունելով ս.թ. մարտի 7-ին կայացած ֆինանսատնտեսական նախարարական կոմիտեում քննարկման արդյունքները վարձակալվող բնակարանների փոխհատուցման սահմանաչափը նվազեցվել է 100-200 ԱՄՆ դոլարի չափով՝ վարձակալվող բնակարանների տեղանքի փոփոխությամբ պայմանավորված, Մասկատ քաղաքի կենտրոնից հեռու ավելի նվազ անվտանգ տարածքում տեղակայված բնակարանների արժեքին համապատասխան, սակայն առաջարկվող վարձավճարի գնորոշման հիմքերը բացակայում են:
Հաշվի առնելով վերոնշյալ տեղեկատվությունը, առաջակում ենք կրկին վերանայել դիվանագետին բնակարանի վարձակալության համար ամսական տրվող փոխհատուցման գումարի չափը և ներկայացնել համապատասխան հիմնավորումներ:
Հարկ է նշել նաև, որ 2025թ. բյուջետային հայտի համաձայն՝ Աբու Դաբիում ՀՀ դեսպանության աշխատակիցների համար բնակվարձի փաստացի ծախսը կազմում է 1909 - 2055 ԱՄՆ դոլար:
Համաձայն կից ներկայացված հիմնավորման, Օմանի Սուլթանությունում ՀՀ դեսպանության առաջին տարվա համար ընթացիկ ծախսերից բացի հաշվարկվել է 134.0 հազար ԱՄՆ դոլարին համարժեք 51,880.8 հազար դրամ՝ ավտոմեքենայի, կահույքի, տեխնիկայի ձեռքբերման, դեպոզիտի և միջնորդավճարի համար: 
Այս կապակցությամբ առաջարկում ենք օտարերկրյա պետություններում դիվանագիտական ծառայության մարմիններին ավտոմեքենա տրամադրելու հարցը դիտարկել մեքենաների կրճատման ուղղությամբ ներկայումս իրականացվող քաղաքականության համատեքստում և համաձայն ՀՀ կառավարության 28.09.2023 թ. N 1666-Ն որոշման 6-րդ կետի՝ հստակ սահմանել դիվանագիտական ներկայացուցչությունների ծառայողական ավտոմեքենաների հատկացման, շահագործման և սպասարկման կանոնակարգը, սահմանաքանակը և չափորոշիչները:  
Համաձայն կից ներկայացված հիմնավորման, 134.0 հազար ԱՄՆ դոլարին համարժեք 51,880.8 հազար դրամը նախատեսվում է հատկացնել ՀՀ կառավարության պահուստային ֆոնդից, որի կապակցությամբ հայտնում ենք, որ ՀՀ 2025 թվականի պետական բյուջեով նախատեսված ՀՀ կառավարության պահուստային ֆոնդի միջոցները նախատեսվել են ելնելով բյուջետային տարվա ընթացքում հնարավոր մակրոտնտեսական ռիսկերին դիմակայելու, ինչպես նաև չկանխատեսված ելքերի ֆինանսավորման նպատակով։ Հետևաբար, առկա անորոշությունների պայմաններում, բյուջետային տարվա սկզբին ՀՀ կառավարության պահուստային ֆոնդի միջոցների հաշվին գումարի հատկացումը համարում ենք ռիսկային:
Ամփոփելով վերոշարադրյալը, առաջարկում ենք վերանայել նշված դեսպանատան դիվանագետին բնակարանի համար ամսական տրամադրվող փոխհատուցման գումարի առավելագույն չափը, իսկ դեսպանատան համար նախատեսվող ավտոմեքենայի հարցին անդրադառնալ N 1666-Ն որոշման 6-րդ կետով սահմանված դիվանագիտական ներկայացուցչությունների ծառայողական ավտոմեքենաների հատկացման, շահագործման և սպասարկման կանոնակարգը, սահմանաքանակը և չափորոշիչները հաստատելուց հետո:

	Չի ընդունվել:
Ֆինանսատնտեսական նախարարական կոմիտեի 07.03.2025թ. նիստի քննարկման արդյունքների հիման վրա նվազեցվել է Օմանի Սուլթանություն գործուղվող դիվանագետին վարձակալության համար ամսական տրամադրվող փոխհատուցման գումարի առավելագույն չափը: 
[bookmark: _GoBack]Որոշման նախագծով վերանայված ցուցանիշների և հաշվարկների համար հիմք են հանդիսացել ներկայումս Օմանի Սուլթանությունում առկա  բնակարանների վարձակալության փաստացի գործող տվյալները:
Դեսպանատան համար նախատեսվող ավտոմեքենայի հարցին N 1666-Ն որոշման 6-րդ կետով սահմանված դիվանագիտական ներկայացուցչությունների ծառայողական ավտոմեքենաների հատկացման, շահագործման և սպասարկման կանոնակարգը, սահմանաքանակը և չափորոշիչները հաստատելուց հետո անդրադառնալու առաջարկի վերաբերյալ տեղեկացնում ենք, որ
արտաքին գործերի նախարարությունը նախաձեռնել է Հայաստանի Հանրապետության կառավարության 2023 թվականի սեպտեմբերի 28-ի N 1666-Ն որոշման մեջ փոփոխություն կատարելու գործընթաց:








